
იშვნელოვანი რაოდენობით. ფენოლური შენაერთების ძირითად წყაროს წარმოადგენს მცე-

ნარის ფოთოლი და ნაყოფი, ნაყოფის წვენი, ექსტრაქტი, ნაყენი და სხვ. 

 

 

 

 

 

 

       მოცხარი      წითელი მოცვი                      მაყვალი                            ქაცვი 

 

მრავალი ველურად მზარდი ნაყოფი და კენკრა ერთმანეთისაგან განსხვავდებიან 

ფლავონოიდების, ფენოლების, კუმარინების, ტერპენების და მინერალური შენაერთების 

მნიშვნელოვანი შემცველობით. მათ რიცხვს შეიძლება მივაკუთვნოთ ასკილის, შავი მოცხა-

რის, ცირცელის, კავკასიური მოცვის, წითელი მოცვის, ძახველის, მაყვლის, ტყის ვაშლის 

(მაჟალო), ქაცვის და შტოშის ნაყოფები. ამ ნივთიერებებიდან ფენოლური შენაერთები უზ-

რუნველყოფენ გადამუშავებულ ნედლეულში ვიტამინ C შენარჩუნებას. ფენოლური შენა-

ერთები–ვიტამინები არ არის, ისინი სამკურნალო–პროფილაქტიკური მოქმედების ბიო-

ლოგიურად აქტიური ნივთიერებებია, რომლებიც აუცილებელია ადამიანის სიცოცხლის 

შესან  არჩუნებლად. ჯამრთელობისა და შრომითუნარიანობის გასამტკიცებლად და ა.შ. 

ყველაზე უკეთესად ჩვენს მიერ, სწორედ ფენოლური შენაერთებია შესასწავლი.  

ფენოლი ანუ არომატული ნახშირწყალბადი წარმოადგენს უფერულ კრისტალებს, 

აქვს დამახასიათებელი სუნი. წყალში იხსნება ზომიერად, კარგად ხსნადია სპირტში და 

აცეტონში. ფენოლი არომატული ნაერთების უმარტივესი ოქსინაწარმია. მას იყენებენ მრა-

ვალი ძვირფასი პროდუქტის მისაღებ ნედლეულად. ახასიათებს ბაქტერიოციდული მოქმე-

დება. ამის გამო სადეზინფექციო საშუალებადაც გამოიყენება. კანზე მოხვედრისას იწვევს 

დამწვრობას. ქიმიური ფენოლები არომატული რიგის ორგანული ნაერთებია, რომელთა 

მოლეკულაში ჰიდროქსილური ჯგუფები დაკავშირებულია არომატული რგოლის ნახშირ-

ბადის ატომებთან. 

ველური ხილის შემადგენლობაში შემავალი ფელონური შენაერთების მახასიათებ-

ლები მოცემულია ცხრილი 1.  

ველურად მზარდი მცენარეების ნაყოფი და კენკრა ღარიბია B-B1, B2, PP, პანტოთემი-

ური და ფოლიენური მჟავებით, რის გამოც ხშირ შემთხვევაში მათ არ შესწევთ უნარი, ადა-

მიანის ორგანიზმი ამ ნივთიერებებით უზრუნველყონ.  

ვიტამინი PP (ნიკოტინური მჟავა) შედარებით მაღალი შემცველობითაა ასკილის, 

მოცვის, მაყვლის, ტყის ვაშლის ნაყოფებში. ნიკოტინური მჟავა ორგანიზმში მონაწილეობს 

ჟანგვა-აღდგენით პროცესში. ამ ვიტამინის უკმარისობის შემთხვევაში შეინიშნება კუჭ-ნაწ-

ლავის ტრაქტისა და ნერვული სისტემის ღრმა მოშლა. PP ვიტამინის მოხმარების დღე-ღა-

მური მოთხოვნა შეადგენს 15-25მგ (იმის მიხედვით, თუ როგორია მუშაობის სიმძიმე).  

ვიტამინის მსგავს ნივთიერებებს წარმოადგენენ ქოლინი და ინოზიტი. ქოლინი და 

მისი მწარმოებელი ბეტაინი ახდენენ ცილების, ცხიმების და ცხიმის მსგავსი ნივთიერებე-

ბის (ლიპოიდების) რეგულირებას. ქოლინის ძირითადი წყაროა ქაცვი, კუნელი, ასკილი და 

ძახველი. ბეტაინით მდიდარია ყვავტყემალას, ქაცვის, ცხრატყავას ნაყოფები. ინოზიტი ამ-

ცირებს სისხლში ქოლესტერინის მაღალ შემცველობას და ამით აფრთხილებს და ხელს 

უწყობს პროფილაქტიკურ და სამკურნალო მოქმედებას ათეროსკლეროზის დროს. მას საკ-

მარისი რაოდენობით შეიცავს ტყის მარწყვი, ვაშლი და სხვა. 

ცხრილი №1 

ფენოლური შენაერთების შემცველობის მონაცემები ველურ ხილში 

ნაყოფი 

და 

კენკრა 

შემცველობა, მგ 100გ ნედლ ნაყოფებზე 

ანთოციანებისა  

და ლეიკოანთოციანე-

ბის  

ჯამი 

კატეხინები ფლავონოიდები 

ფენოლური 

შენაერთების 

ჯამი 

შტოში ჭაობის 1224,6 160,0-579,8 451,9  

წითელი მოცვი 2113,1-3500,3 156,0-274,0 103,4-204,3 – 

მაყვალი 50,0-220,0 – 14,0-94,0 – 

ქაცვი 114,8-1282,2 12,8-372,6 37,0-2364,8 – 

მოცხარი წითელი – – – 130,0 

მოცხარი შავი 1063,1-2493,7 150,0-406,2 280,0-625,5 – 

ცირცელი ჩვეულ. 300,0-2100,0 170,0-830,0 23,0-520,0 – 

ძახველი 692,7-1257,4 52,3-363,0 56,2-206,2 – 

კუნელი 741,0-2328,0 110,0-1264,0 83,0-295,0 – 

ასკილი 740,0-3210,0 460,0-1200,0 300,0-800,0 – 

ყვავტყემალა 896,8-1607,5 18,2-281,9 127,4-403,9 – 

ვაშლი  

ტყის (მაჟალო) 
110,0-515,8 60,0-1120,0 – – 

ფლავონოიდები და ადამიანის ორგანიზმი 

ფლავონოიდების სახელწოდება ლათინური სიტყვაა და “ყვითელი”-სგან მომდინარე-

ობს. ფლავონოიდები ფენოლური შენაერთების სახესხვაობაა. ისინი, ძირითადად, ფოთ-

ლებში, ყვავილებში და ნაყოფში კონცენტრირდება. იშვიათად შეიძლება შეგვხვდეს ღერო-

ში და მიწისქვეშა ნაწილებში. მცენარეებში ფლავონოიდების უმეტესობა გლიკოზიდის სა-

ხითაა, რომლებიც უკეთ ზავდება უჯრედის წვენში. 

 ითვლება, რომ ფლავონოიდური პიგმენტი მცენარეებში ფილტრის როლს ასრულებს, 

იცავს ქსოვილს ულტრაიისფერი სხივების მავნე ზემოქმედებისგან. ანტოციანები ყვავი-

ლებს კაშკაშა შეფერილობას სძენს, რაც იზიდავს მწერებს და ხელი ეწყობა დამტვერვას. 

 ფლავონოიდებს ადამიანის ორგანიზმში მოქმედების ფართო სპექტრი გააჩნია: PP ვი-

ტამინური აქტიურობა, სპაზმის მოხსნა, წნევის დაწევა, სისხლში გლუკოზის დონის დაწე-

ვა, ნაღვლმდენი ეფექტი. ზოგიერთი ფლავონოიდი ქალის სასქესო ჰორმონების ანალოგიუ-

რია. 

ფლავონოიდებს დიდი რაოდენობით შეიცავს კენკრეულობა და მარწყვი, კატექინები 

არის მწვანე ჩაიში და შოკოლადში. ფლავონოლებს დიდი რაოდენობით შეიცავს ხახვი, ნი-

ორი, ყურძნის და ვაშლის კანი. იზოფლავონოლები  პარკოსნების შემადგენლობაში. საშუ-

ალოდ ხდება 10-100 მგ ფლავონოიდების მიღება დღის განმავლობაში ადამიანის მიერ. 

ფლავონოიდებს აქვთ ანტიოქსიდანტური თვისებები და მონაწილეობენ უჯრედულ სასიგ-

ნალო სისტემებში. მიიჩნევა, რომ ფლავონოიდები მონაწილეობენ ქრონიკული დაავადებე-

ბის პრევენციაში. მაგ. შაქრიანი დიაბეტი და ოსტეოპოროზი.  

კუმარინები (არომატული ნაერთები). კუმარინები ბუნებრივი შენაერთებია. აღმოჩენი-

ლია მცენარეების ნაყოფში ყვავილში, ბალახში და ფოთლებში. კუმარინები კრისტალური 

ნივთიერებებია და წყალში არ იხსნება. მაგრამ კარგად იხსნება ორგანულ გამხსნელებში. 

კუმარინების სტრუქტურას საფუძვლად უდევს 9, 10–ბენზო–α–პირონი. მათ აგრეთვე 

განიხილავენ, როგორც ორთო – ჰიდროქსიდარიჩინის (O – კუმარის) მჟავის ნაწარმებს. კუ-

მარინებს ყოფენ ოქსი – მეტოქსინაწარმებად, ფურო და პირანოკუმარინებად, 3, 4 – ბენზო-

კუმარინებად და კუმესტროლებად. ახასიათებთ ფარმაკოლოგიური მოქმედების ფართო 

სპექტრი. მთავარია ფოტოსენსიბილიზაციური და P – ვიტამინური აქტივობა, ასევე სის-

ხლდენის შემაჩერებელი უნარი.  

 კუმარინები, ისევე როგორც ტრიტერპენოიდები ჯერ კიდევ ნაკლებადაა შესწავლი-

ლი. ამ ჟანგბადის შემცველ ორგანიზმების დიდი ჯგუფისთვის დამახასიათებელია მრა-

ვალრიცხოვანი ფუნქცია. ისინი ამცირებენ თრომბის განვითარებას სისხლძარღვებში და 

ხელს უწყობენ მათ შეწოვას. მრავალი კუმარინებისათვის დამახასიათებელია სისხლძარ-

ღვგამაფართოებელი, დამამშვიდებელი, ტკივილის გამაყუჩებელი, ნაღვლისმდენი, შარ-

დისმდენი თვისებები. ზოგიერთი მათგანი ამუხრუჭებენ ქსოვილების პათოლოგიურ 

ზრდას და წარმოადგენენ სიმსივნის საწინააღმდეგო ძვირფას საშუალებას. ამ ჯგუფის ცალ-

კეული შენაერთები (ე. წ. ფუროკუმარინები) ამაღლებენ ორგანიზმის მგრძნობიარობას მზის 

სხივებისადმი, რომელიც მედიცინაში პოულობს გამოყენებას კანის დაავადებების სამკურ-

ნალოდ. 

მრავალი საკვები მცენარე: ლეღვის ფოთოლი კუნელის ფოთლები და ნაყოფი: ყვავ-

ტყემალას, ქაცვის, შავი მოცხარის, ტყის ვაშლის, მსხლის, მაყვლის ნაყოფები, მოცვის ფოთ-

ლები, ძახველის ნაყოფები და ქერქი. 

კუმარინის შემცველობით განსაკუთრებით მნიშვნელოვანია ალუბალი.  

ეს მცენარე ღვთაებრივი ნაყოფის მომცემია, ბევრი სასარგებლო თვისებით. 

ალუბლის კულტურა საქართველოში ფართოდაა გავრცელებული, ამიტომ მისი ნაყო-

ფის უნიკალური თვისებებით სარგებლობა ჩვენში მეტნაკლებად ყველასათვისაა ხელმი-

საწვდომი. ალუბლის ნაყოფს მომჟავო-მოტკბო გემო აქვს, შეფერილობა კი  ვარდისფრი-

დან დაწყებული, პრაქტიკულად შავი ფერით დამთავრებული. 

სავარაუდოდ, ალუბალი, როგორც საკვები პროდუქტი, ჯერ კიდევ უხსოვარი დროი-

დან, პირველყოფილი ადამიანების ეპოქაში, გამოიყენებოდა. ამას ადასტურებს ადამიანის 

უძველესი ნასახლარების გათხრები გერმანიაში, შვეიცარიაში, იტალიაში, ამერიკის მთაგო-

რიან გამოქვაბულებში, ანუ პრაქტიკულად ყველგან, სადაც ალუბლის კურკებია ნაპოვნი. 

ძვ. წელთაღრიცხვის პირველ საუკუნეში, რომაელმა მხედრთმთავარმა ლუკულუსმა ალუბ-

ლის ხე შავი ზღვის სანაპიროდან მცირე აზიაში გაიტანა, საიდანაც პონტოელ მეფე მითრი-

დატესთან საბრძოლველად გაემართა. ამის გამო, ძველი რომაელი ისტორიკოსი პლინიუსი 

ქალაქ კერასუნდს ალუბლის ხის სამშობლოდ შეცდომით მოიხსენიებს. ლუკულუსის მებ-

რძოლებს ალუბლის ხე რომში ტრიუმფალური დაბრუნებისას ხელში ეჭირათ გამარჯვების 

აღსანიშნავად. ასე მოიხვეჭა ალუბალმა პოპულარობა ძველ რომში, შემდეგ კი სხვა ქვეყნებ-

ში, სახელობითი ნადიმების მოყვარული და ცნობილი გურმანი ლუკულუსის წყალობით. 

 ხალხური მედიცინა ალუბალს საუკუნეების მანძილზე აქტიურად იყენებს სამკურნა-

ლო მიზნით.  

იგი გამოიყენებოდა თირკმელების, შარდის ბუშტის დაავადებებისას, კუჭნაწლავის 

პრობლემებისას, ნიკრისის ქარების (პოდაგრა) დროს. მართლაც, ალუბლის ნაყოფი მდიდა-

რია სასარგებლო ნივთიერებებით: შაქრით, რომელიც მის შემადგენლობაში გლუკოზისა და 

ფრუქტოზის სახით შედის (11,3%), მცენარეული უჯრედისით (0,5%), ორგანული მჟავით 

(1,3%-მდე). ეს უკანასკნელი ალუბალში წარმოდგენილია ქარვისა და ლიმონის, ასევე მცირე 

რაოდენობით ჭიანჭველამჟავით. 

ალუბალში მინერალური ნივთიერებები საკმაოდ ფართოდაა წარმოდგენილი: კალი-

უმი (დაახლ. 256მგ%), ნატრიუმი (20 მგ%), ფოსფორი (დაახლ. 30 მგ%), მარგანეცი (26 მგ%), 

კალციუმი (37 მგ%), რკინა (1,4 მგ%) და სხვ. 

ალუბალში შემავალ ვიტამინთა შემადგენლობა ასევე მრავალფეროვანია - იგი შეიცავს 

С ვიტამინს 15მგ%-ით, ასევე РР-ს, ფოლიუმის მჟავასა და В ჯგუფის ვიტამინებს. 

მნიშვნელოვნად ფასეულია ალუბალი იშვიათი ვიტამინისმაგვარი ნივთიერების - 

ინოზიტის შემცველობის გამო, რომელიც ნივთიერებათა ცვლის უძვირფასეს რეგულატო-

რად გვევლინება.  

ადამიანის ჯანმრთელობის გამყარებაში ასევე ფასდაუდებელ როლს ასრულებს კუმა-

რინები და ოქსიკუმარინები. ალუბალში ამ ნივთიერებების შემადგენლობა 0.6-დან 3.5 მგ%-

მდე მერყეობს. სხვა სამკურნალო საშუალებებთან კომბინაციაში, კუმარინები და ოქსიკუმა-

რინები დადებითად მოქმედებს ტრომბოფლებიტებზე, გულის იშემიურ დაავადებებზე, 

ფლებოტრომბოზებზე, ტვინის ინსულტებისა და მიოკარდიუმის ინფარქტების შემდგომ 

პერიოდში.  

ტერპენოიდები, მათი შემცველი მცენარეები და ნედლეული. ტერპენოიდებს უწოდე-

ბენ ბუნებრივ შენაერთთა დიდ კლასს. მათი სახელი წარმოდგა ფრანგული ან გერმანული – 

დან, რაც ნიშნავს სკიპიდარს. ამ სფეროში ქიმიური კვლევების განვითარების და მონათესა-

ვე შენაერთების, მათ შორის ჟანგბად – შემცველების, აღმოჩენის შედეგად, რომლებიც ტერ-

პენების საერთო კლასში შევიდნენ, დაბოლოება ,, ენ“ შეცვალეს საერთო ტერმინით – ,,ტერ-

პენოიდი“. ამ ტერმინის ქვეშ გულისხმობენ მხოლოდ ნაერთებს (უმეტეს შემთხვევაში). 

ხშირად მათ უწოდებენ ტერპენებს, ალიბატური ან ციკლური რიგის ნახშირწყლებს, 

რომლებიც თავიანთ მოლეკულაში შეიცავს უმთავრესად 10 ატომ ნახშირბადს და აქვთ სა-

ერთო ფორმულა. 

მცენარეები ქოლესტერინის ბიოსინთეზის პროცესის ექსპერიმენტული მონაცემების 

საფუძველზე ჩამოყალიბდა თანამედროვე შეხედულება ტერპენოიდების ბიოსინთეზზე. 

ამჟამად სადაო აღარ არის, რომ ეთეროვანი ზეთები წარმოიშობა ნახშირწყლების დაშლის 

პროდუქტებიდან, კერძოდ ძმარმჟავისგან. 

ზოგიერთი ეთერზეთი ძალიან ძვირად ფასობს. განსაკუთრებით ძვირია ვარდის ზე-

თი. თავიანთი ქიმიური ბუნებით ეთერზეთები ჩვეულებრივ სხვადასხვა ნივთიერებათა ნა-

რევებს წარმოადგენენ, მაგრამ ეთერზეთების ამ შემადგენელ ნაწილში ყველაზე უფრო 

მნიშვნელოვანი და უფრო გავრცელებულია ტერპენები და მათი ჟანგბადიანი წარმოებუ-

ლები. 

ტერპენოიდები ფართოდ არიან გავრცელებული სამკურნალო მცენარეებში და ხასი-

ათდებიან თერაპიული მოქმედების ფართო სპექტრით. შედიან ეთეროვანი ზეთების, ბალ-

ზამებისა და ფისების შედგენილობაში. ტერპენოიდების კლასს ეკუთვნის კარდენოლიდე-

ბი, სტეროიდული და ტრიტერპენული საპონინები, მწარე გლიკოზიდები და სხვა.  

ტრიტერპენოიდები. ველურადმზარდ ნაყოფებში და კენკრაში აღმოჩენილია რთული 

ორგანული შენაერთები – ტრიტერპენოიდები, კერძოდ ტრიტერპენოიდური მჟავეები და 

სპირტი, ასევე გლიკოზიდები. ისინი ორგანიზმზე ამჟღავნებენ სხვადასხვაგვარ მოქმედე-

ბას: მატოზინირებულს და ადაპტოგენურს (ადამიანში ამაღლებს გარემოს არახელსაყრელი 

პირობებისადმი გამძლეობას, კაპილიარულ მდგრადობას, ანთების საწინააღმდეგო, ადრე 

შემხორცებელ თვისებებს) და ა. შ. 

შტოშის ნაყოფები, ქაცვის ნაყოფები და ფოთლები, მოცვი და სხვა მცენარეები შეიცა-

ვენ ტრიტერპენულ ურუსლოვის მჟავას, კუნელის ფოთლები, ყვავილები და ნაყოფები შეი-

ცავენ ოლეანურ მჟავას და კრატეგონურ მჟავას. კრატეგონური მჟავა აფართოებს გულისა და 

ტვინის სისხლძარღვებს, აუმჯობესებს ამ ორგანოების სისხლით მომარაგებას, ამცირებს 

სისხლის წნევას და ამშვიდებს ორგანიზმს. 

მინერალური შენაერთები. ადამიანის საკვები, მინერალური მარილების სახით, უნდა 

შეიცავდეს დაახლოებით 15 ქიმიურ ელემენტს, რომლებიც კვების მნიშვნელოვანი კომპო-

ნენტებია. რამდენადაც მარილები განუწყვეტლივ გამოიყოფიან ორგანიზმიდან ოფლით, 

შარდთან და ექსკრემენტებთან ერთად, მათი მარაგის მუდმივი შევსება უკიდურესად აუ-

ცილებელია ორგანიზმისათვის. ჩვეულებრივ მცენარეული საკვები, მინერალური მარილე-

ბის საკმარის რაოდენობას შეიცავს. 

მცენარეებში არსებული მინერალური მარილები და მათში შემავალი ელემენტები 

მნიშვნელოვან როლს თამაშობენ ნივთიერებათა ცვლაში, ფერმენტების, ჰორმონებისა და 

სისხლწარმოქმნაში. ისინი არსებითად მოქმედებენ გულის მუშაობაზე, ნერვული სისტემი-

სა და კუნთების აღგზნებადობაზე, შედიან ჩონჩხის ძვლების შემადგენლობაში. 

ორგანული მჟავების მარილები (ვაშლის, ლიმონის, იანტარის და სხვა), რომლებიც 

შედიან კენკრისა და ნაყოფების შემადგენლობაში, ხასიათდებიან ტუტე რეაქციით, ამიტომ 

მათ შეუძლიათ მჟავე პროდუქტების ნეიტრალიზირება, რომელიც წარმოიქმნება ორგანიზ-

მში ნივთიერებათა ცვლის დროს. მათ გააჩნია დიდი მნიშვნელობა ქსოვილებისა და სი-

თხეების მუდმივობის აქტიურ შენარჩუნებაში. 

ნაყოფებისა და კენკრის მითითებული თვისება განსაკუთრებულ როლს იძენს ზოგი-

ერთი დაავადებების დროს (შაქრის დიაბეტი, ნეფრიტი და სხვა), როდესაც ორგანიზმში 

ხდება მჟავე პროდუქტების დიდი რაოდენობით დაგროვება.  

კალიუმის მარილებით მდიდარია ტყის მარწყვის, მაყვლის, მოცვის, შტოშის, შავი და 

წითელი მოცხარის ნაყოფებში შემავალი კალიუმის შენაერთები, რომლებიც აძლიერებენ 

შარდის – წყლისა და სუფრის მარილის გამოყოფას. კალიუმის ეს თვისება გამოყენებულია 

გულსისხლძარღვთა და თირკმლების დაავადებების სამკურნალოდ. კალიუმის მარილები 

შედიან იმ სისტემათა შემადგენლობაში, რომლებიც უზრუნველყოფენ სისხლის რეაქციის 

მუდმივობას. დიდია ასევე კალიუმის როლი ნერვული აღზნებადობის გადაცემაში. გამო-

ყენების თვალსაზრისით, უფრო ნაკლები მნიშვნელობა გააჩნია ველური ხილისთვის დამა-

ხასიათებელ კალციუმისა და ფოსფორის ნაერთებს. მათ ორგანიზმი გაცილებით ცუდათ 

ითვისებს, ვიდრე ცხოველური წარმოშობის იმავე შენაერთებით. 

მრავალი ნაყოფი და კენკრა მდიდარია რკინით. რკინა შედის სისხლის წითელი ბურ-

თულების ერითროციტების, ჰემოგლობინის შემადგენლობაში და სასუნთქ ფერმენტებში. 

რკინის მაღალი შემცველობით გამოირჩევიან მოცვის, მაყვლის, მოცხარის, მარწყვის, კუნე-

ლის, ძახველის, ასკილის, ცირცელის და ტყის ვაშლისა და მსხლის ნაყოფები. რკინაზე 

ადამიანის სადღეღამისო მოთხოვნილება არის დაახლოებით 15 გრამი. 

მიკროელემენტები. მიკროელემენტებს უწოდებენ მინერალურ ნივთიერებებს, რომ-

ლებიც კვების პროდუქტებში მცირე რაოდენობით (1 მგ-ზე ნაკლები 100 გ პროდუქტში) 

მოიპოვება. ესენია სპილენძი, თუთია, მარგანეცი, კობალტი, იოდი, ფტორი და სხვ. ისინი 

ადამიანის ცხოველმოქმედებაში ფრიად მნიშვნელოვან როლს ასრულებენ. მაგალითად, 

სპილენძი, კობალტი და მარგანეცი მონაწილეობენ სისხლის წარმოქმნაში. ორგანიზმში 

განსაზღვრული რაოდენობით იოდის მონაწილეობა ხელს უწყობს ფარისებრი ჯირკვლის 

ჰორმონის ჩამოყალიბებას, აუმჯობესებს კალციუმისა და ფოსფორის ათვისებას. ადამიანის 

სადღეღამისო მოთხოვნილება იოდზე 100-დან 300 გრამამდეა. იოდით მდიდარია შტოში, 

შავი და წითელი მოცხარი, მარწყვი და სხვა. კობალტის შემცველობით გამოირჩევა ტყის 

მარწყვის, მაყვლის, ძახველის, ტყის ვაშლისა და მსხლის ნაყოფები. 

Summary 

Results of research of Flavonoids, Phenols, Coumarines, Terpenes and mineral compounds in the 

composition of wild fruits.  

Phenolic compounds of the wild food fruits has been revealed and studied. Flavonoid natured Chemical 

compounds are determined: Coumarines, Terpenoids, Cardenolides, Steroid and Triterpenoid Saponins etc. To 

sum up, plants containing these substances are characterized.  

Резюме 
Поиск новых перспективных видов лекарственных растений, содержащих фенольные соединения, 

является актуальной задачей современной науки. В данной работе исследовано сырье лекарственных 

растений, содержащей флавоноиды. Особенно богаты флавоноидами растения, относящиеся к 

семейтсвам розоцветные, бобовые, лютиковые, буковые, лилейные и др. Содержание флавоноидов в 

растениях составляет в среднем 0,5-5%, а иногда 30% (в цетках японской софоры). В значительных 

количествах (по нашим данным) эти соединения накапливаются в надземных органах (цветки, плоды, 

листья), реже и в меньших количествах – в подземных частях растения (солодка, стальнык полевой и др.) 

 


